














































































































































































































































































































































































































































































































































































































































































































































































































































































































































































































































































































































































































GEC कारण-कार्यनियम ( भाग-१ ) 
  

  

इलोक-४६ पर प्रवचन 
  

मुनिराज श्लोक कहते हैं। ४६ (वाँ श्लोक) 
इह गमननिमित्त यत्स्थिते: कारणं वा, 

पदपरमखिलानां स्थानदानप्रवीणम्‌ । 

तदखिलमवलोक्य द्रव्यरूपेण सम्यक्‌, 

प्रविशतु निजतत्त्वं सर्वदा भव्यलोक: ।।४६।। 

जो धर्मास्ति गमन का निमित्त है; अधर्मास्ति स्थिति का निमित्त है। यहाँ कारण 

कहा। एक को निमित्त कहा, दूसरे को कारण कहा। वस्तु तो वह की वह है। समझ में 

आया ? निमित्त कहो, कारण कहो | कारण को निमित्त भी कहा जाता है और निमित्त को 

कारण भी कहा जाता है । इस व्यवहारकारण से... और दूसरा जो ( द्रव्य ) सर्व को स्थान 

में देने में प्रवीण है,... ठीक | प्रवीण है । आकाश प्रवीण है अर्थात्‌ सब द्रव्य उसमें आ गये। 

उन सबको सम्यक्‌ द्र॒व्यरूप से अवलोक कर... वे सब स्वतन्त्र पदार्थ हैं, ऐसा जानकर 

- ऐसा कहते हैं । धर्मास्ति, अधर्मास्ति और आकाश जगत के स्वतन्त्र पदार्थ हैं। अनादि 

अनन्त (पदार्थ हैं, ऐसा) भगवान ने देखा है। ( यथार्थत: स्वतंत्र द्रव्यरूप से समझकर ) 

सम्यक्‌ द्रव्यरूप से कहा है न ? सम्यक्रूप से देखना अर्थात्‌ स्वतन्त्र सभी द्रव्य हैं । किसी 
को किसी के साथ कुछ सम्बन्ध नहीं है, स्वतन्त्र है, किसी के कारण कोई द्रव्य नहीं है, 

ऐसा कहते हैं। भव्यसमूह सर्वदा निजतत्त्व में प्रवेश करो। हे भव्य! सर्वदा भगवान 

आत्मा आनन्द और ज्ञानस्वरूप है। 

मुमुक्षु : समस्त जीवों को ऐसा उपदेश देना। 

पूज्य गुरुदेवश्री : इसमें भव्यसमूह कहा न ! भव्यसमूह योग्य है । सर्वदा निजतत्त्व 

में प्रवेश करो । यह करने योग्य है। 

मुमुक्षु : अभव्य नहीं । 

पूज्य गुरुदेवश्री : अभव्य की यहाँ कहाँ बात है ? यह तो भव्यसमूह को कहना है 
ऐसा। दूसरा कुछ कहना या नहीं ? प्रथमानुयोग का, अमुक या कषाय मन्द करने का ? 

मुमुक्षु : भव्य जीवों को अकेलों को ? 

पूज्य गुरुदेवश्री : पूरा समूह कहा । कल समूह आया था। नहीं ? आया था या नहीं 
इसमें ? कहीं आया अवश्य था। भव्यसमूह । देखो, इसमें भी आया। परम सुखपद का 
अर्थी भव्यसमूह, शुद्ध आत्मा को एक को भाये। है ? ४१ वाँ कलश, ५९ पृष्ठ, नीचे। 

परम सुखपद का अर्थी भव्यसमूह,... वहाँ यह भव्यसमूह (आया है ) । शुद्ध आत्मा को 

एक को भाये। आहा..हा.. | 

मुमुक्षु : ......... व्यवहार को तो स्थापित करो। 

पूज्य गुरुदेवश्री : यही वस्तु करनी है। करना क्या सब ? सब समझ-समझकर 

समझाकर तो यह चीज़ है इसकी। भगवान ज्ञानानन्दस्वरूप में प्रवेश करो। राग और 

उसका (पर का) आलम्बन छोड़ो । इसके लिये यह सब उपदेश है। यहाँ आया, देखो। 

भव्यसमूह सर्वदा... वापस सर्वदा, भाषा ऐसी है। बहुत जीवों का समूह और 
सर्वदा। पहले ऐसा, फिर ऐसा (यह नहीं ) | सर्वदा निजतत्त्व में प्रवेश करो। है न? 

आहा..हा.. ! अरे ऐसा पहले-बाद का प्रश्न कहाँ है ? इस वस्तु के स्वभाव को व्यवहार 

होवे तो, ऐसा होवे तो, ऐसा कुछ वस्तु के स्वभाव में नहीं है। आहा..हा.. ! भगवान आत्मा 

ज्ञायकस्वभाव ध्रुव में गहरे-गहरे प्रवेश करे, अन्दर जाये ऐसा कहा। वहाँ दृष्टि लगा और 

वहाँ आगे प्रवेश करो | आहा..हा.. ! 

मुम॒क्षु : शास्त्र में आता है कि श्रोता को देखकर उपदेश देते हैं । 

पूज्य गुरुदेवश्री : यह आता है, आता है । व्यवहार का कथन है । यह देखकर क्या 
आया। आवे, अन्दर विकल्प ऐसा होवे तो आवे। मोक्षमार्गप्रकाशक में आता है | मुख्य वह 
अध्यात्म का उपदेश है | सभा में करना। नहीं आया ? टोडरमलजी (कहते हैं ) मोक्षमार्ग 

वहाँ है ? अन्यत्र यह मोक्षमार्ग नहीं है। जानने की बातें हैं। लो, यह ३०वीं गाथा हुई। 
३१वीं, अब काल की व्याख्या है, हों! 

समयावलिभेदेण दु दुवियप्पं अहव होड़ तिवियप्पं । 
तीदो संखेज्जावलि-हद-संठाणप्पमाणं तु ।।३१।। 

समयावलिभेदेन तु द्विविकल्पो5थवा भवति त्रिविकल्प: । 
अतीत: सड्ख्यातावलि-हत-सन्स्थान-प्रमाणस्तु ।।३१।। 

व्यवहारकालस्वरूपविविधविकल्पकथनमिदम्‌ । एकस्मिन्नभ:प्रदेशे यः परमाणुस्तिष्ठति 

तमन्य: परमाणुर्मन्द्यलनाल्‍लड्ड्यति स समयो व्यवहारकाल: । तादृशैरसड्ख्यातसमयै: निमिष: 
अथवा नयनपुटघटनायत्तो निमेष:। निमेषाष्टके: काष्ठा। षोडशभप्रि: काष्ठाभि: कला। 
द्वात्रिन्शत्कलाभिर्घटिका । षष्ठिनालिकमहोरात्रम्‌ । त्रिन्शदहोरात्रैर्मास: । द्वाभ्यां मासाभ्यां ऋतु: । 
ऋतुभिस्त्रेभिरयनम्‌ । अयनद्वूयेन सम्वत्सर:। इत्यावल्यादिव्यवहारकालक्र म: | इत्थं 

समयावलिभेदेन द्विधा भवति, अतीतानागतवर्तमानभेदात्‌ त्रिधा वा। 

अतीतकालप्रपञज्चो उयमुच्यते ह्ृ अतीतसिद्धानां सिद्धपर्यायप्रादुर्भावसमयात्‌ 
पुरागतो ह्यावल्यादिव्यवहारकाल: स कालस्यैषां सन्सारावस्थायां यानि ALATA TATA ets 

सदृशत्वादनन्त: । अनागतकालोड5प्यनागतसिद्धानामनागतशरीराणि यानि तैः AGM FATT: 
मुक्ते: सकाशादित्यर्थ: । 

तथा चोक्त पञ्चास्तिकायसमये हर 

समओ णिमिसो कट्ठा कला य णाली तदो दिवारत्ती। 
मासोदु-अयण-संवच्छरो_ त्ति कालो परायत्तो।। 

तथाहि हल 

आवलि, समय दो भेद या भूतादि त्रयविध जानिये। 
संस्थान से संख्यातगुण आवलि अतीत प्रमानिये ॥३१॥ 

गाधार्थ :--[] समयावलिभेदेन तु | समय और आवलि के भेद से [ द्विविकल्प: J 

व्यवहारकाल के दो भेद हैं| अथवा ] अथवा [ त्रिविकल्प: भवति ]( भूत, वर्तमान, 
और भविष्य के भेद से ) तीन भेद हैं।[ अतीत: ] अतीत काल [ संख्यातावलिहत- 
संस्थानप्रमाण: तु ]1( अतीत ), संस्थानों के और संख्यात आवलि के गुणाकार जितना है। 

टीका :--यह, व्यवहारकाल के स्वरूप का और उसके विविध भेदों का 

कथन है। 

एक आकाश प्रदेश में जो परमाणु स्थित हो, उसे दूसरा परमाणु मन्दगति से 
लाॉघे उतना काल, वह समयरूप व्यवहारकाल है। ऐसे असंख्य समयों का निमिष 
होता है अथवा आँख मिचे, उतना काल वह निमिष है। आठ निमिष की काष्टा होती 
है। सोलह काष्ठा की कला; बत्तीस कला की घड़ी; साठ घड़ी का अहोरात्र; तीस 
अहोरात्र का मास; दो मास की ऋतु; तीन ऋतु का अयन, और दो अयन का वर्ष होता 
है।ऐसा आवलि आदि व्यवहारकाल का क्रम है। इस प्रकार व्यवहारकाल, समय और 
आवलि के भेद से दो प्रकार का है अथवा अतीत, अनागत, और वर्तमान के भेद से 
तीन प्रकार का है। 

यह ( निम्नोक्तानुसार ), अतीत काल का विस्तार कहा जाता है : अतीत, सिद्धों 
को सिद्धपर्याय के प्रादुर्भाव' समय से पूर्व बीता हुआ जो आवलि आदि व्यवहारकाल 
वह, उन्हें संसारदशा में जितने संस्थान बीत गये, उनके जितना'* होने से अनन्त है। 
( अनागत सिद्धों को मुक्ति होने तक का ) अनागत काल भी-अनागत सिद्धों के जो 
मुक्तिपर्यन्त अनागत शरीर, उनके बराबर है। 

ऐसा ( इस गाथा का ) अर्थ है। 

इसी प्रकार ( श्रीमद्भगवत्कुन्दकुन्दाचार्यदेवप्रणीत ) श्री पड्चास्तिकायसमय 
में ( २५वीं गाथा द्वारा ) कहा है कि - 

'( गाथार्थ :- ) समय, निमिष, काष्ठा, कला, घड़ी, दिन-रात, मास, ऋतु, 
अयन और वर्ष -- इस प्रकार पराभ्भितकाल ( जिसमें पर की अपेक्षा आती है -- ऐसा 
व्यवहारकाल ) है।' 

  

१. प्रादुर्भाव"प्रगट होना बह, उत्पन्न होना वह। 
२. सिद्धभगवान को अनन्त शरीर बीत गये हैं, उन शरीरों की अपेक्षा संख्यातगुनी आवलियाँ बीत गयी हैं; 

इसलिए अतीत शरीर भी अनन्त हैं और अतीत काल भी अनन्त है। अतीत शरीरों की अपेक्षा, अतीत 

आवलियाँ संख्यातगुनी होने पर भी दोनों अनन्त होने से दोनों को अनन्तपने की अपेक्षा से समान कहा है।



७५छ२ कारण-कार्यनियम ( भाग-१ ) 
  

  

गाथा-३१ पर प्रवचन 
  

समयावलिभेदेण दु दुवियप्पं अहव होड़ तिवियप्पं । 
तीदो संखेज्जावलि-हद-संठाणप्पमाणं तु।।३१।। 

यह गोम्मटसार की गाथा है ५७७, जीवकाण्ड की ५७७ गाथा है। इसमें जरा 

गिनती में अन्तर होगा। उसमें कुछ नहीं । अरे | प्रयोजनभूत है, उसके सन्मुख देख न ! वे 
रतनचन्दजी इसमें दोष निकालते हैं। 

आवलि, समय दो भेद या भूतादि त्रयविध जानिये। 

संस्थान से संख्यातगुण आवलि अतीत प्रमानिये ॥३१॥ 

यह, व्यवहारकाल के स्वरूप का और उसके विविध भेदों का कथन है। एक 

आकाश प्रदेश में जो परमाणु स्थित हो,... इस आकाशप्रदेश में। उसे दूसरा परमाणु 

मन्दगति से लाँघे... आकाशपप्रदेश में जो परमाणु स्थित है, उसे दूसरा परमाणु मन्दगति से 
उल्लंघे, ऐसी भाषा है। नहीं तो एक प्रदेश में परमाणु है, वह दूसरे प्रदेश में जाये | परमाणु, 
परमाणु को उल्लंघे। एक परमाणु एक प्रदेश में है और दूसरा परमाणु एक प्रदेश को 
उल्लंघकर दूसरे में जाये । उतना काल, वह समयरूप व्यवहारकाल है। उसे एक समय 

अर्थात्‌ व्यवहार छोटा काल कहा जाता है। 

ऐसे असंख्य समयों का निमिष... यह सब इसका माप है। अथवा आँख मिचे, 
उतना काल वह निमिष है। आठ निमिष की काष्ठा होती है। सोलह काष्ठा की कला; 

बत्तीस कला की घड़ी; साठ घड़ी का अहोरात्र; तीस अहोरात्र का मास; दो मास की 

ऋतु; तीन ऋतु का अयन, और दो अयन का वर्ष होता है। ऐसा आवलि आदि 

व्यवहारकाल का क्रम है। भेद हुआ न, सब व्यवहार | इस प्रकार व्यवहारकाल, समय 

और आवलि के भेद से दो प्रकार का है... एक समय का, एक समय और आवली आदि 

सब प्रकार। अथवा अतीत, अनागत, और वर्तमान के भेद से तीन प्रकार का है। 

पाठ में है। समयावलिभेदेण दु दुवियप्पं अहव होड़ तिवियप्पं 

यह ( निम्नोक्तानुसार ), अतीत काल का विस्तार कहा जाता है : अतीत, सिद्धों 

को सिद्धपर्याय के प्रादुर्भाव समय से पूर्व बीता हुआ जो आवलि आदि व्यवहारकाल 
वह, उन्हें संसारदशा में जितने संस्थान बीत गये, उनके जितना होने से अनन्त है। 

मुमुश्षु : .... नहीं देखा था। 

पूज्य गुरुदेवश्री : अनन्त ही है। दो (अंक) है नीचे (फुटनोट में ) देखो। 

सिद्धभगवान को अनन्त शरीर बीत गये हैं, उन शरीरों की अपेक्षा संख्यातगुनी 

आवलियाँ बीत गयी हैं; इसलिए अतीत शरीर भी अनन्त हैं और अतीत काल भी 

अनन्त है। अतीत शरीरों की अपेक्षा, अतीत आवलियाँ संख्यातगुनी होने पर भी दोनों 

अनन्त होने से दोनों को अनन्तपने की अपेक्षा से समान कहा है। इस अपेक्षा से समान 

कहा है | इसमें विवाद निकालते हैं । भाई ! विवाद नहीं | आहा..हा.. ! मुनियों का वाक्य भी 
उन्हें ठीक नहीं पड़ता, क्योंकि निश्चय की व्याख्या ऐसी आवे। निरपेक्ष सम्यग्दर्शन- 

ज्ञान-चारित्र से होता है । उसे व्यवहार की आवश्यकता नहीं है | हाय.. हाय.. | इसलिए 

ऐसी भूल निकालकर वह नहीं, जाओ ! आहा..हा.. ! 

चैतन्य भगवान पूर्णानन्द का नाथ स्वभाव से भरपूर है, उसके स्वभाव का आश्रय 

करने में पर की कोई अपेक्षा नहीं है । उसका सम्यग्दर्शन-ज्ञान होने में या चारित्र होने में 

पर की अपेक्षा बिना, स्वद्रव्य की अपेक्षा के कारण जो दृष्टि, ज्ञान प्रगटे, वह निरपेक्ष तत्त्व 

है।निश्चयमोक्षमार्ग, वह मोक्षमार्ग है। उसे यह विवाद आता है। नहीं, व्यवहार हो तो होता 

है। व्यवहार की अपेक्षा चाहिए, यह सब विवाद के लिये ये सब बातें निकाली हैं... जीवों 

को कहाँ... अनादि से ऐसा किया है। आहा..हा.. ! अनागत काल भी-अनागत सिद्धों के 

जो मुक्तिपर्यन्त अनागत शरीर, उनके बराबर है। लो, फिर श्लोक कहा है। 

समओ णिमिसरो कट्ठा कला य णाली तदो दिवारत्ती । 

मासोदु-अयण-संवच्छरो _त्ति कालो परायत्तो।। 

पंचास्तिकाय का है । ( गाथार्थ :- ) समय, निमिष, काष्ठा, कला, घड़ी, दिन- 

रात, मास, ऋतु, अयन और वर्ष--इस प्रकार पराअ्रितिकाल ( जिसमें पर की अपेक्षा 

आती है--ऐसा व्यवहारकाल ) है।' यह सिद्ध किया जाता है। आ गया है। अब स्वयं 

मुनिराज श्लोक कहते हैं। 

  

  

  

    

   



कारण-कार्यनियम ( भाग-१ ) 

शुक्र 
झएलोक-४७ 

  

और ( ३ ५१वीं गाथा की टीका पूर्ण करते हुए, टीकाकार मुनिराज एलोक कहते 

हैं: ) 
( मालिनी ) 

समयनिमिषकाष्ठा सत्कलानाडिकाद्याद, 

दिवस-रजनि-भेदाज्जायते काल एष:। 

न च भवति फल॑ मे तेन कालेन किज्चिद्‌, 

निज-निरुपम-तत्त्वं शुद्ध-मेक॑ विहाय ।।४७।॥। 
  

(वीरछन्द) 

समय निमिष अरु घड़ी कला दिन रात भेद से यह उत्पन्न। 

किन्तु एक निज निरुपम तत्त्व सिवाय न उससे कोई फल ॥४७॥ 

एइलोकार्थ :--समय, निमिष, काष्ठा, कला, घड़ी, दिन-रात आदि भेदों से यह 

काल ( व्यवहारकाल ), उत्पन्न होता है परन्तु शुद्ध एक निज निरुपम तत्त्व को छोड़कर, 
उस काल से मुझे कोई फल नहीं है ॥४७॥ 

  

इलोक-४७ पर प्रवचन 
  

समयनिमिषकाष्ठा सत्कलानाडिकाद्याद, 

दिवस-रजनि-भेदाज्जायते काल एष:। 

न च भवति फल॑ मे तेन कालेन किज्चिद्‌, 

निज-निरुपम-तत्त्वं शुद्धमेक॑ विहाय ।।४७॥।। 

आहा..हा.. ! समय आदि कहे, इन भेदों से व्यवहारकाल होता है । परन्तु शुद्ध एक 
निज निरुपम तत्त्व को छोड़कर,.... काल से मुझे कुछ फल नहीं है। शुद्ध एक निज 
निरुपम अभेद चिदानन्द अनन्त स्वभावस्वरूप, निर्मल एक और निरुपम । जिसकी कोई 

  

 



इलोक-४७ ACI 
  उपमा नहीं, ऐसा तत्त्व भगवान आत्मा, उसमें तत्त्व को छोड़कर,.... ऐसे भगवान आत्मा 

के अभेद रलत्रय का आश्रय ऐसा जो द्रव्य, उस द्रव्य को छोड़कर उस काल से मुझे कोई 

फल नहीं है। पर काल का ज्ञान करने में पराधीन ज्ञान होता है और विकल्प उत्पन्न होता 

है, ऐसा कहते हैं | आत्मा का आश्रय करने से निर्विकल्पी आनन्द आता है। आहा..हा.. ! 

समझ में आया ? 

काल वस्तु है। यह अधिक कहेंगे देखो! ३२ वीं गाथा ! 

  

 



ज्‌छद कारण-कार्यनियम ( भाग-१ ) 

ही. aD .  + 
जीवादु पोग्गलादो णंतगुणा चावि संपदा समया। 

लोयायासे संति य परमट्टो सो हवे कालो।॥।३२॥। 

जीवात्‌ पुदूगलतोनन्तगुणाश्चापि सम्प्रति समया: । 
लोकाकाशे सन्ति च परमार्थ: स भवेत्काल: ।।३२।। 

मुख्यकालस्वरूपाख्यानमेतत्‌ । जीवराशे: पुदूगलराशे: सकाशादनन्तगुणा:। के ते? 

समया: । कालाणव: लोकाकाश प्रदेशेषु पृथक्‌ पृथक्‌ तिष्ठन्ति, स काल: परमार्थ: इति। 

तथा चोक्तं प्रवचनसारे हृ 

समओ दु अप्पदेसो पदेसमेत्तस्स दव्वजादस्स। 

वदिवददो सो वड्दि पदेस-मागास-दव्वस्स |। 

अस्यथापि समयशब्देन मुख्यकालाणुस्वरूपमुक्तम्‌। 

अन्यच्च हू 

लोयायासपदेसे एक्केक्के जे ट्विया हु एक्केक्का | 
रयणाणं रासी डइ़ब ते कालाणु असंख-दव्वाणि |। 

उक्तज्च मार्गप्रकाशे हल 

( अनुष्ठप्‌ ) 
कालाभावे न भावानां परिणामस्तदन्तरात्‌ 

न द्रव्य नापि पर्याय: सर्वाभाव: weed il 

तथाहि हल 
  

रे जीव पुद्गल से समय संख्या अनन्तगुणा कही। 

कालाणु लोकाकाश स्थित जो काल निशचय है वही ॥३२ ॥ 

गाधार्थ :-- संप्रति | अब, [ जीवात्‌ ] जीव से [ पुदगलतः च अपि ] तथा



गाथा-३२ ज 9७9 

Genre से भी [ अनन्तगुणा: ] अनन्तगुने[ समया: ] समय हैं;[ च ] और[ लोकाकाशे 
संति ]जो ( कालाणु ) लोकाकाश में हैं, [ सः ] वह [ परमार्थ:काल: भवेत्‌ ] परमार्थ 
काल है। 

टीका :--यह, मुख्यकाल के स्वरूप का कथन है। 

जीवराशि से और पुद्गलराशि से अनन्तगुने हैं। कौन ? समय। कालाणु, 
लोकाकाश के प्रदेशों में पृथक्‌-पृथक्‌ स्थित हैं, वह काल परमार्थ है। 

उसी प्रकार ( श्रीमद्‌्भगवत्कुन्दकुन्दाचार्यदेवप्रणीत ) श्री प्रवचनसार में 
( १३८वीं गाथा द्वारा ) कहा है कि -- 

*( गाथार्थ :- ) काल तो अप्रदेशी है। प्रदेशमात्र पुदगलपरमाणु, आकाशद्रव्य 
के प्रदेश को मन्दगति से लांघता हो, तब वह वर्तता है, अर्थात्‌ निमित्तभूतरूप से 
परिणमित होता है।' 

इसमें ( इस प्रवचनसार की गाथा में ) भी 'समय ' शब्द से मुख्यकालाणु का 
स्वरूप कहा है। 

और अन्यत्र ( आचार्यदेव श्रीनेमिचन्द्रसिद्धान्तिदेवविरचित बृहद्द्वव्यसंग्रह में 
२९वीं गाथा द्वारा ) कहा है कि -- 

( गाथार्थ :- ) लोकाकाश के एक-एक प्रदेश में जो एक-एक कालाणु, रत्नों 
की राशि की भाँति वास्तव में स्थित हैं, वे कालाणु असंख्यद्रव्य हैं। 

और मार्गप्रकाश में भी ( श्लोक द्वारा ) कहा है कि - 

“( गाथार्थ :- ) काल के अभाव में, पदार्थों का परिणमन नहीं होगा और 
परिणमन न हो तो, द्रव्य भी न होगा तथा पर्याय भी न होगी। इस प्रकार सर्व के अभाव 
का ( शून्य का ) प्रसंग आयेगा।' 

  

  

गाथा-३२ पर प्रवचन 
  

जीवादु पोग्गलादो णंतगुणा चावि संपदा समया। 

लोयायासे संति य परमट्टो सो हवे कालो।॥॥३२।।



49d कारण-कार्यनियम ( भाग-१ ) 
  

  

देखो ! कालद्रव्य को सिद्ध करते हैं, हों। 

रे जीव पुद्गल से समय संख्या अनन्तगुणा कही। 

कालाणु लोकाकाश स्थित जो काल निशचय है वही ॥३२ ॥ 

देखो | कोई काल नहीं मानते न, श्वेताम्बर कालद्रव्य को नहीं मानते; अत: 

कालद्रव्य सिद्ध करते हैं। अनादि सनातन मार्ग में छह द्रव्य में कालद्रव्य है। 

यह, मुख्यकाल के स्वरूप का कथन है। देखो ! जीवराशि से और पुद्गलराशि 
से अनन्तगुने हैं। कौन ? समय । समय, समय, हों ! कालद्रव्य नहीं । कालाणु, लोकाकाश 

के प्रदेशों में पूथक्‌-पृथक्‌ स्थित हैं, वह काल परमार्थ है। समय आदि को व्यवहार 
काल कहा है। ये समय अनन्तगुने कहे परन्तु कालाणु जो है । लोकाकाश के प्रदेशों में 
पृथक्‌-पृथक्‌ स्थित हैं,... असंख्य | वे मूल पदार्थ हैं। वह अरूपी काल नामक पदार्थ है। 

छह द्रव्य इतने हैं, इतना न माने तो एक समय की पर्याय के सामर्थ्य की भी प्रतीति 

नहीं होती | ज्ञान की एक समय की पर्याय में छह द्रव्य को जानने की ताकतवाली पर्याय 
है, अत: छह द्र॒व्यों में कोई भी एक द्रव्य न माने, तो उसकी पर्याय की इतनी ताकत है, 

ऐसी इसने नहीं मानी । समझ में आया ? 

प्रवचनसार में कहा है, लो! 
समओ दु अप्पदेसो पदेसमेत्तस्स दव्वजादस्स। 

वदिवददो सो वड्दि पदेस-मागास-दव्वस्स |। 

काल तो अप्रदेशी है। काल को प्रदेश नहीं है। दो अणु (कालाणु) इकट्ठे नहीं 
होते | यह परमाणु तो इकट्ठे होकर ऐसे दिखते F | SHS TAHT । दो कालाणु इकट्ठे नहीं 
होते। प्रदेशमात्र पुदूगलपरमाणु, आकाशद्रव्य के प्रदेश को मन्दगति से लांघता हो,... 
प्रदेशमात्र पुदूगल परमाणु आकाशद्रव्य के प्रदेश को मन्द (गति से उल्लंघता हो ) । यह 
प्रवचनसार की शैली में आया । इसमें आकाश के प्रदेश में परमाणु था, उसे परमाणु उल्लंघे, 

(ऐसा कहा था) । समझ में आया ? 

प्रदेशमात्र पुदुगलपरमाणु, आकाशद्रव्य के प्रदेश को मन्दगति से लांघता हो, 
तब वह वर्तता है, अर्थात्‌ निमित्तभूतरूप से परिणमित होता है।' 'समय' शब्द से 
मुख्यकालाणु का स्वरूप कहा है। लो, समय शब्द से मुख्य कालाणु कहा है। 

और अन्यत्र ( आचार्यदेव श्रीनेमिचन्द्रसिद्धान्तिदेवविरचित बृहद्द्वव्यसंग्रह में 

२९वीं गाथा द्वारा ) कहा है कि -- 

लोयायासपदेसे एक्केक्के जे ट्विया हु एक्केक्का | 
रयणाणं रासी इब ते कालाणु असंख-दव्वाणि।। 

( गाथार्थ :- ) लोकाकाश के एक-एक प्रदेश में जो एक-एक कालाणु, रत्नों 

की राशि की भाँति वास्तव में स्थित हैं, वे कालाणु असंख्यद्रव्य हैं। यह वस्तु है। 

और मार्गप्रकाश में भी ( एलोक द्वारा ) कहा है कि - 

कालाभावे न भावानां परिणामस्तदन्तरात्‌ । 

न द्रव्य नापि पर्याय: सर्वाभावः प्रसज्यते।। 

काल के अभाव में, पदार्थों का परिणमन नहीं होगा... काल को सिद्ध करना है 

न! निमित्त सिद्ध करना है परन्तु काल के अभाव में परिणमन उसका है, वह परिणमन नहीं 

होता, ऐसा है ? ऐसा SET Hh | देखो ! काल न हो तो परिणमन नहीं होता । इसलिए काल 

के कारण परिणमन है । क्या करे ? 

मुमुक्षु : स्पष्ट बात तो करते हैं। 

पूज्य गुरुदेवश्री : कालद्रव्य का परिणमन चला जाता है कहीं ? कोई पर्यायरहित 
द्रव्य होगा ? 

मुमुक्षु : निमित्त न हो तो नहीं होगा। 

पूज्य गुरुदेवश्री : यहाँ तो निमित्त (कहा है) परन्तु इसकी सिद्धि करनी है। प्रत्येक 
द्रव्य के परिणमन में यह काल नामक द्रव्य निमित्त है, बस | क्या हो ? किस नय का कथन 
है और क्या कहते हैं ? विवाद ही यह उठा है न ? शास्त्र में जो लिखा है, वह सब सच्चा, 
जाओ । परन्तु किस नय से ? 

मुमुश्षु : ख्याल नहीं आता उन्हें । 

पूज्य गुरुदेवश्री : नहीं आता, इसलिए गड़बड़ उठती है। 

काल के अभाव में, पदार्थों का परिणमन नहीं होगा... लो, पदार्थों का परिणमन 

नहीं होगा । और परिणमन न हो तो, द्रव्य भी न होगा तथा पर्याय भी न होगी। इस प्रकार 

सर्व के अभाव का ( शून्य का ) प्रसंग आयेगा। यह तो काल को सिद्ध करते हैं । काल 

नामक पदार्थ है। समझ में आया ? काल नामक पदार्थ जिसने उड़ाया, उसे स्वकाल का 

अनुभव नहीं है - ऐसा एक बार बहुत वर्ष पहले यह प्रश्न उठा था। हमारे नारणभाई के 

साथ जब अन्दर चर्चा चलती थी। बहुत वर्ष की बात है। (संवत्‌) १९८९ या १९८८। 

कालाणु नहीं माना, यह कालद्र॒व्य नहीं माना, इसलिए उसका काल बदला नहीं | HIT 

अनुभव का हुआ ही नहीं । होवे तो उसे काल निमित्त है, ऐसा द्रव्य भी उसकी प्रतीति में 
आवे। समझ में आया ? इस प्रकार सर्व के अभाव का ( शून्य का ) प्रसंग आयेगा। 

अब दो श्लोक स्वयं कहते हैं। 

  

  

  

  

  

  

और ( ३९वीं गाथा की टीका पूर्ण करते हुए टीकाकार मुनिराज, दो एलोक 
कहते हैं ) -- 

( अनुष्ठप्‌ ) 

वर्तनाहेतुरेष: स्यात्‌ कुम्भकृच्चक्रमेव तत्‌। 

पज्चानामस्तिकायानां नान्यथा वर्तना aT NYS 
  

(वीरछन्द) 

काल द्रव्य वर्तना निमित हैं कुम्भकार के चक्र समान। 
काल बिना पज्चास्तिकाय में वर्तन हो न सके यह मान ॥४८ ॥ 

इलोकार्थ :--कुम्हार के चक्र की भाँति ( अर्थात्‌, जिस प्रकार घड़ा बनने में 
कुम्हार का चाक निमित्त है, उसी प्रकार ), यह परमार्थकाल ( पाँच अस्तिकायों 
की ) वर्तना का निमित्त है। उसके बिना, पाँच अस्तिकायों को वर्तना ( परिणमन ) 
नहीं हो सकती ॥४८ ॥



इलोक-४८ ५८१९ 
  

  

इलोक-४८ पर प्रवचन 
  

वर्तनाहेतुरेष: I कुम्भकृच्चक्रमेव Wd! 
पञ्चानामस्तिकायानां नान्यथा वर्तना AAT SSI 

कुम्हार के चक्र की भाँति ( अर्थात्‌, जिस प्रकार घड़ा बनने में कुम्हार का चाक 
निमित्त है, उसी प्रकार ), यह परमार्थकाल ( पाँच अस्तिकायों की ) वर्तना का निमित्त 

है। वास्तव में पाँच द्र॒व्यों में यह द्रव्य ऐसा है लोकाकाश प्रमाण कि सबके परिणमन में यह 
निमित्त है। 

परमार्थकाल ( पाँच अस्तिकायों की ) वर्तना का निमित्त है। उसके बिना, पाँच 

अस्तिकायों को वर्तना ( परिणमन ) नहीं हो सकती। यह तो काल सिद्ध करना है न ? 

यह सब विवाद निकालते हैं, लो। यह हो तो परिणमे; यह न हो तो न परिणमे । इसका अर्थ 

यह है कि यहाँ परिणमे, तब वह होता है । निश्चय से द्रव्य का परिणमन स्वकाल में स्वयं 

के कारण से, पर की अपेक्षा बिना परिणमता है । वहाँ एक दूसरा निमित्तरूप द्रव्य सापेक्ष 

व्यवहार से गिनने में आया है । उसकी अपेक्षा से व्यवहार, इसकी अपेक्षा से निश्चय है। 

झगड़ा... झगड़ा... शास्त्रेवाद भयं । ( परिणमन ) नहीं हो सकती। 

  

  

  

se डे 
y 

( अनुष्ठप्‌ ) 

प्रतीति-गोचरा: सर्वे जीव-पुदूगल-राशय: । 
धर्माधर्ममभः काला: सिद्धा: सिद्धान्तपद्भधते: ।।४९।। 
  

(वीरछन्द) 

हैं सिद्धान्त पद्धति द्वारा सिद्ध जीव अरू पुदूगल राशि। 

धर्म अधर्म तथा नभ काल प्रतीतिगम्य सब द्रव्य समाज ॥४९॥

उलोकार्थ :--सिद्धान्तपद्धति से ( शास्त्रपरम्परा से ) सिद्ध, ऐसे जीवराशि, 
पुद्गलराशि, धर्म, अधर्म, आकाश और काल सभी प्रतीतिगोचर हैं ( अर्थात्‌, छहों 
द्रव्यों की प्रतीति हो सकती है )॥४९॥ 

  

  

इलोक-४९ पर प्रवचन 
  

प्रतीति-गोचरा: सर्वे जीव-पुदूगल-राशय: । 

धर्माधर्ममभ: काला: सिद्धा: सिद्धान्तपद्धते: ।।४९।। 

सिद्धान्तपद्धति से ( शास्त्रपरम्परा से ) सिद्ध, ऐसे जीवराशि, पुदूगलराशि, 
धर्म, अधर्म, आकाश और काल.... देखो ! अनादि की सिद्धान्तपद्धति यह है, ऐसा कहते 

हैं। समझ में आया ? भगवान के सिद्धान्तपद्धति की परम्परा की राशि इस प्रकार है। 

जीवराशि अनन्त, पुदूगल अनन्त, धर्म-अधर्म, आकाश (एक) तथा काल असंख्य। 

प्रतीतिगोचर हैं ( अर्थात्‌, छहों द्रव्यों की प्रतीति हो सकती है )। ऐसा कहते हैं। लो! 
समझ में आया ? वाड़ा में झगड़ा, अलग पढ़ने में झगड़ा, इकट्ठा रहे उसमें अर्थ करने में 

झगड़ा। आहा..हा.. ! दूसरे प्रकार से शान्ति से देखो कि यह क्या कहना चाहते हैं ? क्या 
वस्तु है ? समझ में आया ? 

अनादि सिद्धान्त परम्परा से सिद्ध है कि... ऐसा कहा न ? जीवराशि आदि काल 
(आदि) सब प्रतीतिगोचर है । यह काल वस्तु है। असंख्य कालाणु पदार्थ हैं। श्वेताम्बर 
जीव-अजीव की पर्याय को काल गिनकर, यह कालाएु द्रव्य नहीं है, ऐसा कहा । लो, यह 

३२वीं गाथा हुई। 

मुमुक्षु : कालद्रव्य को जीव-अजीबव की पर्याय में 

पूज्य गुरुदेवश्री : यह पर्याय, वह काल है, ऐसा श्वेताम्बर मानते हैं ।जीव-अजीव 

की पर्याय है न? काल, उसका स्वकाल, वही काल है। 

मुमुक्षु : कालद्रव्य भिन्न नहीं गिना 

पूज्य गुरुदेवश्री : भिन्न नहीं। धर्म, अधर्म, आकाश-काल, आकाश-पुद्गल। 

काल नहीं। प्रत्येक काल की पर्याय है न स्व की, उसे ही काल मान लेते हैं। उसका 

स्वकाल है सही | द्रव्य का पर्याय का स्वकाल एक समय का, उसे काल मान लिया | ऐसा 

है, भाई ! आहा..हा.. ! ये वापस दिगम्बर सम्प्रदाय में भी अन्दर में झगड़े | वे कहे काल होवे 
तो परिणमे, न होवे तो न परिणमे । और यह झगड़ा । निमित्त कब नहीं है ? तो कहे, नहीं । 
निमित्त आवे तो परिणमे, न आवे तो न परिणमे । 

मुमुक्षु : उसका उत्पाद-व्यय रुक जाये। 

  

  

  

  

  

  पूज्य गुरुदेवश्री : उत्पाद-व्यय रुक जाये। धारावाही परिणमन है उसका। आहा..हा.. !

ह.. a2 * 
जीवादीदव्वाणं परिवट्टणकारणं हवे कालो। 
धम्मादिचउण्हाणं सहावगुणपज्जया होंति ।।३३॥।। 

जीवादिद्र॒व्याणां परिवर्तनकारणं भवेत्काल:। 
धर्मादिचतुर्णा स्वभावगुणपर्याया भवन्ति।।३३।। 

कालादिशुद्धामूर्ताचेतनद्र॒व्याणां स्वस्वभावगुणपर्यायाख्यानमेतत्‌ । इह हि मुख्यकालद्रव्यं 
जीवपुद्गलधर्माधर्माकाशानां पर्यायपरिणतिहेतुत्वात्‌ परिवर्तनलिड्रमित्युक्तम्‌। अथ धर्माधर्माकाश- 
कालानां स्वजातीयविजातीयबन्धसम्बन्धाभावात्‌ विभावगुणपर्याया न भवन्ति, अपि तु 
स्वभावगुणपर्याया भवन्तीत्यर्थ: | ते गुणपर्याया: पूर्व प्रतिपादिताः, अत एवात्र सड़क्षेपतः 
सूचिता इति। 
  

रे जीव पुदूगल आदि का परिणमनकारण काल है। 
धर्मादि चार स्वभावगुण पर्यायवन्त त्रिकाल हैं॥३३॥ 

गाधार्थ :--[ जीवादिद्वव्याणाम्‌ ] जीवादि द्रव्यों को [ परिवर्तनकारणम्‌ ] 
परिवर्तन का कारण ( वर्तना का निमित्त ), [ काल: भवेत्‌ ]काल है।[ धर्मादिचतुर्णा ] 
धर्मादि चार द्रव्यों को [ स्वभावगुणपर्याया: ] स्वभावगुणपर्यायें [ भवंति ] होते हैं। 

टीका :--यह, कालादि शुद्ध अमूर्त अचेतन द्र॒व्यों के निज स्वभावगुणपर्यायों 
का कथन है। 

मुख्यकालद्गव्य, जीव, पुद्गल, धर्म, अधर्म और आकाश की ( पाँच अस्तिकायों 
की ) पर्यायपरिणति का हेतु होने से, उसका लिंग परिवर्तन है ( अर्थात्‌, कालद्रव्य का 

लक्षण वर्तनाहेतुत्व है ) ऐसा यहाँ कहा है। 

अब ( दूसरी बात यह है कि ), धर्म, अधर्म, आकाश और काल को स्वजातीय 
या विजातीय बन्ध का सम्बन्ध न होने से, उन्हें विभावगुणपर्यायें नहीं होतीं, परन्तु



गाथा-३३ ण८्‌ 

स्वभाव गुणपर्यायें होती हैं -- ऐसा अर्थ है। उन स्वभावगुणपर्यायों का पहले 
प्रतिपादन किया गया है; इसीलिए यहाँ संक्षेप से सूचन किया गया है। 

  

गाथा-३३ पर प्रवचन 

  

जीवादीदव्वाणं परिवद्टणकारणं हवे कालो। 

धम्मादिचउण्हाणं सहावगुणपज्या होंति ।।३३।। 

रे जीव पुद्गल आदि का परिणमनकारण काल है। 

धर्मादि चार स्वभावगुण पर्यायवन्त त्रिकाल हैं ॥३३॥ 

इसमें ऐसा सिद्ध किया उन लोगों ने कि भाई | धर्मास्तिकाय आगे नहीं है, इसलिए 
सिद्ध आगे नहीं जाते । उसके कारण यह । काल न हो तो परिणमन नहीं होता। ऐसे ही 

धर्मास्ति न हो तो ऊपर नहीं जाते । ओरे रे ! 

मुमुश्षु : सिद्ध को परतन्त्र माना। 

पूज्य गुरुदेवश्री : हाँ, यह अनेकान्त न हो न। अनेकान्त कब कहलाये ? (जब) 
कि कथंचित्‌ स्वतन्त्र, कथंचित्‌ परतन्त्र (कहो) । तब वे स्वतन्त्र, तब वह अनेकान्त | यहाँ 

तो कहते हैं सर्वथा स्वतन्त्र; परतन्त्र जरा भी नहीं, इसका नाम अनेकान्त है। क्‍या हो ? अरे 

रे। ३३ गाथा। 

यह, कालादि शुद्ध अमूर्त अचेतन द्र॒व्यों के निज स्वभावगुणपर्यायों का कथन 
है।निज स्वभावगुण है न, उसे तो सब स्वभावगुण ही है और स्वभावपर्याय है मुख्यकालद्रव्य, 
जीव, पुद्गल, धर्म, अधर्म और आकाश की ( पाँच अस्तिकायों की ) पर्यायपरिणति 

का हेतु होने से,... पाँचों अस्ति के पर्याय परिणति का हेतु होने से उसका लिंग परिवर्तन 
है ( अर्थात्‌, कालद्रव्य का लक्षण वर्तनाहेतुत्व है ), ऐसा यहाँ कहा है। वर्तता है, उसे 

निमित्त होना, उसका नाम वर्तनाहेतु | पर्यायपरिणति का हेतु - ऐसी भाषा है न ? पर्यायपरिणति 
का हेतु, जीव को, पुद्गल को, धर्म को, अधर्म को, आकाश को, उसकी अवस्था की 

पर्याय परिणमे, उसका हेतु है । उसका लिंग परिवर्तन है ( अर्थात्‌, कालद्रव्य का लक्षण 

वर्तनाहेतुत्व है )... 

अब ( दूसरी बात यह है कि ), धर्म, अधर्म, आकाश और काल को स्वजातीय 

या विजातीय बन्ध का सम्बन्ध न होने से,... कहो, धर्म-अधर्म स्वजातीय में भी सम्बन्ध 

नहीं और पर के साथ भी कोई सम्बन्ध नहीं | परमाणु के साथ भी सम्बन्ध नहीं, ऐसा कहते 

हैं। उन्हें विभावगुणपर्यायें नहीं होतीं,... धर्मास्ति (अधर्मास्ति) आकाश, काल को 

विभावगुणपर्यायें नहीं होते । परन्तु स्वभाव गुणपर्यायें होती हैं... उन्हें तो गुण और पर्यायें 
सब अनादि स्वाभाविक शुद्ध होती हैं । ऐसा अर्थ है। उन स्वभावगुणपर्यायों का पहले 

प्रतिपादन किया गया है; इसीलिए यहाँ संक्षेप से सूचन किया गया है। 

  

( अब, ३३ वीं गाथा की टीका पूर्ण करते हुए टीकाकार मुनिराज एलोक 

कहते हैं: ) 
( मालिनी ) 

इति विरचितमुच्चेद्रव्यघट्कस्य भास्वद्‌, 
विवरण-मति-रम्यं भव्य-कर्णामृतं यत्‌। 

तदिह जिन-मुनीनां दत्त-चित्त-प्रमोद॑ , 

भवति भवविमुकत्य सर्वदा भव्यजन्तो: || ५०।। 
  

(वीरहछन्द) 

इस प्रकार भव्यों को कर्णामृतवत्‌ है अरू अतिशय रम्य। 
छह द्रव्यों का यह विवरण दैदीप्यमान विस्तृत मतिगम्य ॥ 

जिन-मुनियों के मन को प्रमुदित करने वाला यह वर्णन । 
भव्य जीव को है सदैव यह भव से मुक्ति का कारण ॥५०॥ 

उलोकार्थ :--इस प्रकार भव्यों के कर्णों को अमृत, ऐसा जो छह द्रव्यों का 

अति रम्य दैदीप्यमान ( स्पष्ट ) विवरण विस्तार से किया गया, वह जिन मुनियों के

चित्त को प्रमोद देनेवाला षट्‌ द्रव्यविवरण, भव्य जीवों को सर्वदा भवविमुक्ति का 
कारण हो ॥५० ॥ 

  

  

इलोक-५० पर प्रवचन 
  

इति विरचितमुच्चेद्रज्यषघट्कस्य भास्वद्‌, 
विवरण-मति-रम्यं भव्य-कर्णामृत॑ यत्‌। 

तदिह जिन-मुनीनां दत्त-चित्त-प्रमोद॑, 

भवति भवविमुकत्ये सर्वदा भव्यजन्तो: ।। ५०।। 

इस प्रकार भव्यों के कर्णों को अमृत, ऐसा... योग्य प्राणी को इन छह द्र॒व्यों की 
प्रतीति आती है, कहते हैं । उसके कान में, भव्य जीवों को ऐसे छह द्रव्य हैं, ऐसा कान में 
श्रवण आता है, ऐसा कहते हैं । कर्णों को अमृत, ऐसा जो छह द्रव्यों का अति रम्य 

दैदीप्यमान ( स्पष्ट ) विवरण विस्तार से किया गया, ... लो, समझ में आया ? वह जिन 

मुनियों के चित्त को प्रमोद देनेवाला.... वीतरागी दृष्टिवन्‍्त और बीतरागी चारित्रवन्त 
मुनियों के चित्त को प्रमोद देनेवाला है । इस प्रकार का विकल्प है न ? आहा..हा.. ! छह 
द्रव्य भगवान ने कहे हैं। 

We द्रव्यविवरण, भव्य जीवों को सर्वदा... लो, वह भव्य जीवों को सर्वदा 

भवविमुक्ति का कारण हो। उनका वास्तविक ज्ञान होकर स्वभाव सन्मुख ढले, उसे भव 

की मुक्ति का कारण होता है। वस्तु है न! उसमें से एक भी द्रव्य कम माने तो उसके 
सामर्थ्य की पर्याय को ही नहीं माना। पर्याय को नहीं माना तो पर्याय की ऐसी सामर्थ्य माने, 

वह द्रव्य का आश्रय करे तो उसे धर्म हो। समझ में आया ? गजब सूक्ष्म बातें! इसकी 
अपेक्षा एकेन्द्रिय, दोइन्द्रिय, दया पालना या यह करना, वह सब सीधा था। दया वह सुख 

की बेलड़ी, दया वह सुख की खान।' लोगों को समझ में भी आवे। अनन्त जीव मुक्ति 
गये, दया के प्रमाण।' 

मुमुक्षु : KAT Al WAT | 

पूज्य गुरुदेवश्री : यह परदया की ही बात है। गढड़ा में वे, डेलो है न ? उस पर 

घडियाल के पास लाठीवाले ने एक पाटिया लगाया है 'दया वह सुख की बेलड़ी,... ' 

विवाद ही यह । शास्त्र में जहाँ-जहाँ दया आवे, वहाँ दया अर्थात्‌ परदया; परदया अर्थात्‌ धर्म । 

बस, ऐसा यह । रतनचन्दजी ऐसा सिद्ध करते हैं । यह कहते हैं कि दया के दो प्रकार हैं । 

मुमुक्षु : परन्तु दो का क्‍या काम है ? 

पूज्य गुरुदेवश्री : परन्तु आता है इसमें । 

मुमुक्षु : परन्तु दो प्रकार किसलिए करते हो ? दया ही कहो। 

पूज्य गुरुदेवश्री : दया अर्थात्‌ कोई निश्चयनय कौ दया और कोई व्यवहारनय की 

दया, ऐसे दो प्रकार हैं। 

मुमुक्षु : वे निषेध करते हैं, दया दो किसलिए करते हो ? 

पूज्य गुरुदेवश्री : नय है, इसलिए करते हैं | निश्चय दया तो भगवान आत्मा राग 

और विकल्परहित प्रभु की श्रद्धा, ज्ञान और रमणता करना, वही जीव की सच्ची दया है, 
कि जिसे संसार से मुक्त होकर मुक्ति हो, वह दया है। पर की दया का तो विकल्प है, राग 
है। वास्तव में तो उसमें अपनी हिंसा है । आहा..हा.. ! यह छह द्रव्य का स्वरूप (कहा) | 

छह द्र॒व्यों का स्वरूप भव्य जीवों को सर्वदा भवविमुक्ति का कारण हो। 

‘ 
एदे छद्ृव्वाणि य काल॑ मोत्तूण अत्थिकाय त्ति। 
णिह्िट्टा जिण-समये काया हु बहुप्पदेसत्त ।।३४।। 

एतानि षड़द्र॒व्याणि च काल॑ मुक्त्वास्तिकाया इति। 

निर्दिष्ठा जिन-समये काया: खलु बहु-प्रदेशत्वम्‌ ।।३४।। 

अतन्र कालद्रव्यमन्तरेण पूर्वोक्तद्रव्याण्येब पउ्चास्तिकाया भवन्‍्तीत्युक्तम्‌। इह हि 
द्वितीयादिप्रदेशरहित: काल:, 'समओ अप्पदेशो इति वचनात्‌। अस्य हि द्र॒व्यत्वमेव इतरेषां 

पज्चानां कायत्वमस्त्येव। बहुप्रदेशप्रचयत्वात्‌ काय:। काया इव काया: | पञ्चास्तिकाया: । 
अस्तित्वं नाम सत्ता । सा किम्विशिष्टा ? सप्रतिपक्षा:, अवान्तरसत्ता महासत्तेति। तत्र समस्त- 
वस्तुविस्तरव्यापिनी महासत्ता, प्रतिनियतवस्तुव्यापिनी ह्वान्तरसत्ता। समस्तव्यापक-रूपव्यापिनी 
महासत्ता, प्रतिनियतैकरूपव्यापिनी garda | अनन्तपर्यायव्यापिनी महासत्ता, 
प्रतिनियतैकपर्यायव्यापिनी ह्यवान्तरसत्ता। अस्तीत्यस्य भाव: अस्तित्वम्‌। अनेन अस्तित्वेन 
कायत्वेन सनाथा: पज्चास्तिकाया:। कालद्रव्यस्यास्तित्वमेव, न कायत्वं, काया इब 
बहुप्रदेशाभावादिति । 

विन काल ये जिनधर्म वर्णित पाँच अस्तिकाय हैं। 
अरु वस्तु का वह बहु प्रदेशीपन नियम से काय है ॥३४॥ 

Tere :—[ Hist मुक्त्वा ] काल छोड़कर, [ एतानि षड्द्रव्याणि च ] इन 
छह द्रव्यों को ( अर्थात्‌, शेष पाँच द्र॒व्यों को )[ जिनसमये ] जिनसमय में ( जिनदर्शन 

में ) | अस्तिकाया: इति ] 'अस्तिकाय' [ निर्दिष्टा: ] कहे गये हैं। [ बहुप्रदेशत्वम्‌ ] 
बहुप्रदेशीपना, | खलु-काया: ] वह कायत्व है। 

टीका :--इस गाथा में कालद्रव्य के अतिरिक्त, पूर्वोक्त द्रव्य ही पंचास्तिकाय 

हैं -- ऐसा कहा। 

यहाँ ( इस विश्व में ) काल, द्वितीयादि प्रदेशरहित ( अर्थात्‌, एक से अधिक 

प्रदेशरहित ) है, क्योंकि 'समओ अप्पदेसो ( काल अप्रदेश है )' ऐसा ( शास्त्र का ) 

वचन है। इसे द्रव्यत्व ही है; शेष पाँच को कायत्व ( भी ) है ही। 

बहुप्रदेशों के समूहवाला हो, वह 'काय ' है। 'काय' काय जैसे ( शरीर जैसे, 
अर्थात्‌ बहुप्रदेशोंवाले ) होते हैं। अस्तिकाय पाँच हैं। 

अस्तित्व, अर्थात्‌ सत्ता। वह कैसी है ? महासत्ता और अवान्तरसत्ता - 
ऐसी सप्रतिपक्ष' है। वहाँ, समस्त वस्तुविस्तार में व्याप्त होनेवाली, वह महासत्ता है; 
प्रतिनियत' वस्तु में व्याप्त होनेवाली, वह अवान्तरसत्ता है; समस्त व्यापकरूप में व्याप्त 

होनेवाली, वह महासत्ता है; प्रतिनियत एक रूप में व्याप्त होनेवाली, वह अवान्तरसत्ता 

है; अनन्त पर्यायों में व्याप्त होनेवाली, वह महासत्ता है; प्रतिनियत एक पर्याय में व्याप्त 

होनेवाली, वह अवान्तरसत्ता है। पदार्थ का 'अस्ति*' ऐसा भाव, वह अस्तित्व है। 

इस अस्तित्व से और कायत्व से सहित, पाँच अस्तिकाय हैं। कालद्रव्य को 

अस्तित्व ही है; कायत्व नहीं है क्योंकि काय की भाँति उसे बहुप्रदेशों का अभाव है। 

  

गाथा-३४ पर प्रवचन 

  

Ue छद्ृव्वाणि य काल॑ मोत्तूण अत्थिकाय त्ति। 

णिहिट्वा जिण-समये काया हु बहुप्पदेसत्त ।।३४।। 

इसमें छह द्रव्य हैं । वीतराग शास्त्र में तो ऐसा है, ऐसा कहते हैं। 

विन काल ये जिनधर्म वर्णित पाँच अस्तिकाय हैं। 
अरू वस्तु का वह बहु प्रदेशीपन नियम से काय है ॥३४ ॥ 

इस गाथा में कालद्रव्य के अतिरिक्त, पूर्वोक्त द्रव्य ही पंचास्तिकाय हैं -- ऐसा 
कहा। काल में अस्तिकाय नहीं न ? काल अस्ति है, प्रदेशी-कायसमूह नहीं है । इसीलिए   

  १. सप्रतिपक्ष-प्रतिपक्षसअहित, विरोधीसहित। (महासत्ता और अवान्तरसत्ता परस्पर विरोधी हैं।) 

२. प्रतिनियत-नियत, निश्चित, अमुक ही। 

३. अस्तिज"है। (अस्तित्व-होना)

पाँच अस्तिकाय से वह भिन्न पड़ता है, ऐसा | अस्तिकाय नहीं है । भिन्न पड़ता है, इसलिए 
अस्ति नहीं है - ऐसा नहीं है। 

(इस विश्व में ) काल, द्वितीयादि प्रदेशरहित... काल को दो प्रदेश नहीं होते। 

( एक से अधिक प्रदेशरहित ) है, क्योंकि 'समओ अप्पदेसो ( काल अप्रदेश है )' ऐसा 

( शास्त्र का ) वचन है। इसे द्रव्यत्व ही है;... वस्तु ही है। शेष पाँच को कायत्व ( भी ) 

है ही। द्रव्ययना भी है और कायपना भी है । काल को अकेला द्रव्यपना है और कायपना 
नहीं | कहो, समझ में आया ? 

बहुप्रदेशों के समूहवाला हो, वह 'काय' है। काय की व्याख्या की है। जिसके 
बहुत प्रदेश हों, दो से लेकर अनंत, उसे काय कहते हैं । “काय ' काय जैसे ( शरीर जैसे, 

अर्थात्‌ बहुप्रदेशोंवाले ) होते हैं। अस्तिकाय पाँच हैं। कहो, उसे काय है। बहुत प्रदेशों 

का समूह है न ? धर्मास्ति, अधर्मास्ति, आकाश और पुद्गल। 

अस्तित्व, अर्थात्‌ सत्ता। अस्तित्व, वह सत्ता। वह कैसी है ? महासत्ता और 

अवान्तरसत्ता - ऐसी सप्रतिपक्ष है। सप्रतिपक्ष - विरोधसहित | महासत्ता, अवान्तरसत्ता 

परस्पर विरोधी है। वहाँ, समस्त वस्तुविस्तार में व्याप्त होनेवाली, वह महासत्ता है;... 

भाषा देखो ! सब है, ऐसा कहनेवाली, जाननेवाली, वह महासत्ता है । एक ही सत्ता सबमें 
व्याप्त है, ऐसा नहीं है। (मात्र) है । समस्त वस्तुविस्तार में व्याप्त होनेवाली, वह महासत्ता 
है;.... ऐसी भाषा है । सभी चीज़ में एक ही सत्ता व्याप्त है, ऐसा नहीं, परन्तु सब द्रव्यों में 
है.. है... है... है.. है... है... है.. है... है... सत्तारूप से, इस प्रकार महासत्ता कही गयी है। 

प्रतिनियत वस्तु में व्याप्त होनेवाली, वह अवान्तरसत्ता है;... देखो | नियत, निश्चित 

अमुक ही पदार्थ | एक-एक में । एक परमाणु, एक आत्मा, एक धर्मास्ति इत्यादि। उनमें 

रहनेवाली, व्यापनेवाली वह अवान्तर-अन्तरभेद है। प्रवचनसार में बहुत विस्तार आता है। 
समस्त व्यापकरूप में व्याप्त होनेवाली, वह महासत्ता है; प्रतिनियत एक रूप में व्याप्त 

होनेवाली, वह अवान्तरसत्ता है;... लो ! एक-एक (सत्ता) । अनन्त पर्याय में व्यापनेवाली 

वह महासत्ता है। अर्थात्‌ ? समस्त पर्यायें हैं, अनन्त हैं, पर्यायें अनन्त हैं । प्रतनियत एक 
रूप में व्याप्त होनेवाली, वह अवान्तरसत्ता है;... पर्याय के अनन्तपने का एकरूप गिनने 

पर महासत्ता है। एक-एक की पर्याय भिन्न गिनने पर वह अवान्तरसत्ता है। पदार्थ का 
‘afta’ tan ara, ag अस्तित्व है। लो, अस्तित्व / होनापना। 

  

  

    

  

 



&SR कारण-कार्यनियम ( भाग-१ ) 

मुमुक्षु : परमाणु भी एक प्रदेशी है। 

पूज्य गुरुदेवश्री : हो । परमाणु की पर्याय । 

मुमुक्षु : परमाणु मिलता नहीं तो फिर वह अस्तिकाय कैसे कहा ? 

पूज्य गुरुदेवश्री : मिलता नहीं । उसकी योग्यता है न! होने की योग्यता है, इसलिए 
गिना है। काल में है ऐसी ? किसलिए ? परमाणु में बहुत परमाणु का स्कन्ध होने की 
योग्यता है, इसलिए उसे अस्तिकाय कहा है। 

मुमुक्षु : उपचार से कहा है। 

पूज्य गुरुदेवश्री : उपचार से कहा है। एक परमाणु पुद्गल है, ऐसा आया था 
न कल? 

मुम॒क्षु : बहुप्रदेशी तो परमाणु वह उपचार से कहा है, स्कन्ध होने की योग्यता के 
कारण (कहा है) । 

पूज्य गुरुदेवश्री : हाँ, वह तो स्कन्ध कहा न। स्कन्ध की योग्यता के कारण। 

मुमुश्ु : ...... 

पूज्य गुरुदेवश्री : यह कहा न ? यह कया कहा ? परमाणु, वह निश्चयपुद्गल है। 
स्कन्ध, वह व्यवहारपुद्गल है। 

इस अस्तित्व से और कायत्व से सहित, पाँच अस्तिकाय हैं। अस्तित्व और 

समूहरूप से प्रदेशोंवाले पाँच अस्तिकाय हैं । कालद्रव्य को अस्तित्व ही है; कायत्व नहीं 
है क्योंकि काय की भाँति उसे बहुप्रदेशों का अभाव है। बहुत प्रदेशों का जो काय / शरीर 

है, ऐसा उसमें अभाव है । इसलिए उसे अस्तिकाय कहते हैं | अस्ति कहते हैं परन्तु काय 

कहने में नहीं आता। 

Se *O 
4 है 

( अब, ३४वीं गाथा की टीका पूर्ण करते हुए टीकाकार मुनिराज श्लोक 
कहते हैं: ) 

  

  

( आर्या ) 

इति जिनमार्गाम्भोधेरुद्धुता पूर्वसूरिभि: प्रीत्या। 
षड़्द्रव्य-रत्न-माला कण्ठाभरणाय भव्यानाम्‌ ।।५१।। 
  

(वीरछन्द) 

प्रीतिपूर्वक पूर्वाचार्यों ने छह द्रव्य रत्न की माल। 
भविजन कण्ठाभरण हेतु श्रुत-रलाकर से लिया निकाल ॥५१ ॥ 

इलोकार्थ :--इस प्रकार जिनमार्गरूपी रत्नाकर में से पूर्वाचार्यों ने प्रीतिपूर्वक 
घट्द्र॒व्यरूपी रत्नों की माला, भव्यों के कण्ठाभरण के हेतु बाहर निकाली है ॥५१॥ 

  

एइलोक-५१ पर प्रवचन 
  

इति जिनमार्गाम्भोधेरुद्धुता पूर्वसूरिभि: प्रीत्या। 
षड़्द्रव्य-रत्न-माला कण्ठाभरणाय भव्यानाम्‌ ।।५१।। 

इस प्रकार जिनमार्गरूपी रत्नाकर में से.... देखो, वीतराग-सर्वज्ञ का जिनमार्गरूपी 
वीतरागमार्ग रत्नाकर में से,... बड़ा समुद्र है । जैनमार्गरूपी रत्नाकर महासमुद्र है। आहा..हा.. ! 
पूर्वाचार्यों ने प्रीतिपूर्वक... वापिस ऐसा (कहा) । यह सब पूर्व आचार्य हो गये, कुन्दकुन्दादि 
वे । उन्होंने षट्द्रव्यरूपी रत्नों की माला,... ऐसा तो स्पष्ट किया है। श्रीमद्‌ को नियमसार 
हाथ नहीं आया था। रत्नाकर में से पूर्वाचार्यों ने प्रीतिपूर्वक षट्द्रव्यरूपी रत्नों की माला, 
भव्यों के कण्ठाभरण के हेतु बाहर निकाली है। रत्नों की माला भव्यों के कण्ठ के 
आभरण के लिये । ज्ञानरूपी भाव इसकी शोभा है । षट्द्रव्य का ज्ञान, वह शोभा है। यथार्थ 
ज्ञान षट्द्रव्य का, वह ज्ञान की पर्याय की शोभा है । इसलिए वह छह द्रव्य का ज्ञान होना, 
वह भव्यजीव के कण्ठ का आभरण है - शोभा है। उसके लिये यह कहा है। ३५-३६ बाद 
में कहेंगे। ( श्रोता : प्रवचन वचन गुरुदेव |) 

- >> 8 
संखेज्जासंखेज्जाणंतपदेसा हवंति मुत्तस्स । 
धम्माधम्मस्स पुणो जीवस्स असंखदेसा हु ।।३५॥।। 

लोयायासे ताव॑ saa Avast हवे देसा। 
कालस्स ण कायत्तं एयपदेसो हवे जम्हा sell 

सड़ख्यातासड्ःख्यातानन्तप्रदेशा भवन्ति मूर्तस्य । 

धर्माधर्मयो: पुनर्जीवस्यासड्ःख्यातप्रदेशा: खलु ।।३५।। 

लोकाकाशे तद्गदितरस्यानन्ता भवन्ति देशा:। 
कालस्य न कायत्वं एकप्रदेशों भवेद्यस्मात्‌ ।|३६।। 

षण्णां द्रव्याणां प्रदेशलक्षणसम्भवप्रकारकथनमिदम्‌ । शुद्धपुद्गलपरमाणुना गृहीत॑ नभ:- 
स्थलमेव प्रदेश: | एवम्विधा: पुद्गलद्रव्यस्य प्रदेशा: सडःख्याता असड्ख्याता अनन्ताश्च। 
लोकाकाशधर्मा धर्मैंकजीवानामसड्ख्यातप्रदेशा भवन्तिं। इतरस्थालोकाकाशस्यथानन्ता: प्रदेशा 
भवन्तिं। कालस्यैकप्रदेशो भवति, अत: कारणादस्य कायत्वं न भवति अपि तु द्रव्यत्वमस्त्येवेति । 
  

होते अनन्त, असंख्य, संख्य प्रदेश मूर्तिक द्रव्य के । 
अरु हैं असंख्य प्रदेश आत्मा और धर्म अधर्म के ॥३५॥ 

अनसंख्य लोकाकाश के हैं, अरू अनन्त अलोक के। 

नहिं काल को कायत्व है, वह इक प्रदेशी द्रव्य है॥३६॥ 

गाधार्थ :-- मूर्तस्य ] मूर्तद्रव्य को [ संख्यातासंख्यातानंतप्रदेशा: ] संख्यात, 
असंख्यात और अनन्त प्रदेश [ भवन्ति ] होते हैं; [ धर्माधर्मयो: ] धर्म, अधर्म [ पुनः 

जीवस्य ] तथा जीव को [| खलु ] वास्तव में [ असंख्यातप्रदेशा: ] असंख्यात प्रदेश हैं । 

[ लोकाकाशे ] लोकाकाश में [ तद्बत्‌ ] धर्म, अधर्म तथा जीव की भाँति



गाथा-३५-३६ ५९५ 

( असंख्यात प्रदेश ) हैं; [ इतरस्थ ] शेष जो अलोकाकाश, उसे [ अनंताः देशाः ] 
अनन्त प्रदेश [ भवन्ति ] हैं।[ कालस्य ] काल को [ कायत्वं न ] कायपना नहीं है, 
[ यस्मात्‌ ] क्योंकि [ एकप्रदेश: ] वह एक प्रदेशी [ भवेत्‌ ] है। 

टीका :--इसमें छह द्रव्यों के प्रदेश का लक्षण और उसके संभव का प्रकार 
कहा है ( अर्थात्‌, इस गाथा में प्रदेश का लक्षण तथा छह द्रव्यों को कितने-कितने 

प्रदेश होते हैं, वह कहा है )। 
शुद्धपुद्ग लपरमाणु द्वारा रूका हुआ आकाशस्थान ही प्रदेश है ( अर्थात्‌, 

शुद्धपुद्गलरूप परमाणु, आकाश के जितने भाग को रोकें, उतना भाग, वह आकाश 
का प्रदेश है )। पुद्गलद्गव्य को ऐसे' प्रदेश, संख्यात, असंख्यात और अनन्त होते हैं। 
लोकाकाश को, धर्म को, अधर्म को तथा एक जीव को असंख्यात प्रदेश हैं। शेष जो 
अलोकाकाश, उसे अनन्त प्रदेश हैं। काल को एक प्रदेश है, उस कारण से उसे 
कायत्व नहीं है परन्तु द्रव्यत्व है ही। 

  

  

प्रवचन-३२, शलोक-५२-५३, गाथा-३५-३८ रविवार, चैत्र शुक्ल ९, दिनांक ०४-०४-१९७१ 
  

अजीव अधिकार, गाथा ३५ और ३६ | जानने की है परन्तु ये तीन गाथायें हैं, 

संखेज्जासंखेज्जाणंतपदेसा हवंति मुत्तस्स। 
धम्माधम्मस्स पुणो जीवस्स असंखदेसा हु।।३५।। 
MAMTA Aa Sart aura हवे देसा। 
कालस्स ण कायत्त एयपदेसो हवे जम्हा |।३६।। 

होते अनन्त, असंख्य, संख्य प्रदेश मूर्तिक द्रव्य के । 
अरु हैं असंख्य प्रदेश आत्मा और धर्म अधर्म के ॥३५॥ 

अनसंख्य लोकाकाश के हैं, अरू अनन्त अलोक के। 

नहिं काल को कायत्व है, वह इक प्रदेशी द्रव्य है॥३६॥ 

१. आकाश के प्रदेश की भाँति, किसी भी द्रव्य का एक परमाणु द्वारा व्यपित होनेयोग्य जो अंश, उसे उस 

द्रव्य का प्रदेश कहा जाता है। द्रव्य से पुदूगल एक प्रदेशी होने पर भी, पर्याय से स्कन्धपने की अपेक्षा से, 

Gare को दो प्रदेशों से लेकर अनन्त प्रदेश भी सम्भव होते हैं।



५९६ कारण-कार्यनियम ( भाग-१ ) 

टीका :-- इसमें छह द्रव्यों... है भगवान ने देखे हुए। उनके प्रदेश का लक्षण 
कहने में आया है। और उनके सम्भव-वे हो सकते हैं या नहीं, इसके प्रकार कहे गये हैं । 
दो प्रकार कहे । उनका लक्षण और सम्भव । उस ओर अर्थ है। 

शुद्धपुद्ग लपरमाणु द्वारा रूका हुआ आकाशस्थान ही प्रदेश है ( अर्थात्‌, 
शुद्धपुद्गलरूप परमाणु, आकाश के जितने भाग को रोकें, उतना भाग, वह आकाश 
का प्रदेश है )। प्रदेश की व्याख्या की है। आकाश की अपेक्षा से | बाकी तो नीचे है। 
आकाश के प्रदेश की भाँति, किसी भी द्रव्य का एक परमाणु द्वारा व्यपित होनेयोग्य 
जो अंश, उसे उस द्रव्य का प्रदेश कहा जाता है। वह आकाश की अपेक्षा से कहा था, 
यह पृथक्‌ दूसरी बार कहा | द्रव्य से पुदूगल एक प्रदेशी होने पर भी, पर्याय से स्कन्धपने 
की अपेक्षा से, पुदूगल को दो प्रदेशों से लेकर अनन्त प्रदेश भी सम्भव होते हैं। 

पुद्गलद्रव्य को ऐसे प्रदेश, संख्यात, असंख्यात और अनन्त होते हैं।लोकाकाश 
को, धर्म को, अधर्म को तथा एक जीव को असंख्यात प्रदेश हैं। शेष जो अलोकाकाश, 

उसे अनन्त प्रदेश हैं। काल को एक प्रदेश है, उस कारण से उसे कायत्व नहीं है परन्तु 
द्रव्यत्व है ही। श्लोक । 

की. "1 
। है 

( अब, इन दो गाथा की टीका पूर्ण करते हुए, टीकाकार मुनिराज एलोक कहते 

  

  

हैं: ) 
( उपेन्द्रवज़ा ) 

पदार्थरत्नाभरणं मुमुक्षो: कृतं मया कण्ठविभूषणार्थम्‌। 

अनेन धीमान्‌ व्यवहारमार्ग बुद्ध्वा पुनर्वोधति शुद्धमार्गम्‌ ।।५२।। 
  

(वीरछन्द) 

जीवादिक षट्‌ द्रव्यरूप यह रत्नाभरण सुशोभित है। 
मैंने इसे मुमुक्षु कण्ठ की शोभा हेतु बनाया है॥



इलोक-५२ ५९७ 

बुद्धिमान जन इस आभूषण से व्यवहारमार्ग जानें। 
इसे जानकर भव्य जीव, वे शुद्धमार्ग को भी जानें ॥५२॥ 

इलोकार्थ :--पदार्थोरूपी ( छह द्र॒व्योंरूपी ) रलों का आभरण मैंने, मुमुश्षु के 
कण्ठ की शोभा के हेतु बनाया है; उसके द्वारा धीमान पुरुष, व्यवहारमार्ग को जानकर, 
शुद्धमार्ग को भी जानता है।॥५२॥ 

  

  

इलोक-५२ पर प्रवचन 
  

पदार्थरत्नाभरणं मुमुक्षो: कृतं मया कण्ठविभूषणार्थम्‌। 
अनेन धीमान्‌ व्यवहारमार्ग बुद्ध्वा पुनर्वोधति शुद्धमार्गम्‌ ।।५२।। 

पदार्थोरूपी ( छह द्रव्योंरूपी ) रत्नों का आभरण... मुनि कहते हैं। छह द्रव्य 

भगवान ने देखे, उनकी व्याख्या की। उन रत्नों का आभरण मैंने, मुमुश्षु के कण्ठ की 
शोभा के हेतु बनाया है;... व्यवहार है न। उसके द्वारा धीमान पुरुष,... बुद्धिमान पुरुष। 

व्यवहारमार्ग को जानकर,... छह द्रव्य, उनके प्रदेश, उनकी काय इत्यादि शुद्धमार्ग को 

भी जानता है। शुद्धमार्ग को भी जानते हैं, ऐसा । व्यवहारमार्ग, छह द्रव्य उनके प्रदेश सब 

हैं। जैसा है, वैसा पहले जाने; जानकर शुद्धमार्ग--आत्मा आनन्दस्वरूप के पवित्र मार्ग को 

भी जाने । जिसे जानकर यह जानना है, ऐसा कहते हैं। 

शुद्धमार्ग को भी जानता है। ऐसा कहा न? वह व्यवहारमार्ग कहा सही न, 

इसलिए शुद्ध आत्मा को जानते हैं, ऐसा नहीं कहा। शुद्ध व्यवहारमार्ग को जाने और 

शुद्धमार्ग को भी जाने। क्या कहा ? और फिर शुद्ध को जाने । शुद्धमार्ग को जाने, ऐसा कहा। 
३७वीं (अजीव अधिकार की) अन्तिम गाथा। 

  

  

  

  

  
  

 



५९८ कारण-कार्यनियम ( भाग-१ ) 
  

पोग्गलद॒ब्वं मुत्त मुत्तिविरहिया हवंति सेसाणि। 
चेदणभावो जीवो चेदणगुणवज्जिया सेसा |।३७।। 

पुद्गलद्रव्य॑ मूर्त मूर्तिविरहितानि भवन्ति शेषाणि । 

चैतन्यभावो जीव: चैतन्यगुणवर्जितानि शेषाणि ।।३७।। 

अजीदद्रव्यव्याख्यानोपसंहारो5यम्‌ | तेषु मूलपदार्थषु पुद्गलस्य मूर्तत्वं, इतरेषाममूर्तत्वम्‌ | 

जीवस्यथ चेतनत्वं, इतरेषामचेतनत्वम्‌। स्वजातीयविजातीयबन्धापेक्षया जीवपुद्गलयोर-शुद्ध त्वं, 

धर्मादीनां चतुर्णां विशेषगुणापेक्षया शुद्ध॒त्वमेवेति । 

है मूर्तपुदगल, शेष पाँचों ही अमूर्तिक द्रव्य हैं। 
है जीव चेतन, शेष पाँचों चेतनागुण शून्य हैं॥३७॥ 

गाधार्थ :--1 पुदगलद्रव्यं |] पुदगलद्रव्य, [ मूर्त ] मूर्त है।। शेषाणि ] शेष द्रव्य, 
[ मूर्तिविरहितानि ] मूर्तत्वरहित [ भवन्ति ] हैं। [ जीव: ] जीव, [ चैतन्यभाव: ] 
चैतन्यभाववाला है;[ शेषाणि ] शेष द्रव्य, [ चैतन्यगुणवर्जितानि ] चैतन्यगुणरहित हैं। 

टीका :--यह, अजीदद्रव्य सम्बन्धी कथन का उपसंहार है। 

उन ( पूर्वोक्त ) मूलपदार्थों में पुदूगल, मूर्त है; शेष, अमूर्त हैं। जीव चेतन है; 
शेष, अचेतन हैं। स्वजातीय और विजातीय बन्धन की अपेक्षा से जीव तथा पुदगल 

को ( बन्धदशा में ) अशुद्धपना होता है; धर्मादि चार पदार्थों को विशेषगुण की अपेक्षा 

से ( सदा ) शुद्धपना ही है। 

 



गाथा-३७ ७५९९ 
  

  

गाथा-३७ पर प्रवचन 
  

पोग्गलदव्वं मुत्तं मुत्तिविरहिया हवंति सेसाणि। 

चेदणभावो जीवो चेदणगुणवज्िया Far lise! 

है मूर्तपुद्गल, शेष पाँचों ही अमूर्तिक द्रव्य हैं। 
है जीव चेतन, शेष पाँचों चेतनागुण शून्य हैं ॥३७॥ 

टीका :--यह, अजीवद्रव्य सम्बन्धी कथन का उपसंहार है। मूलपदार्थों में 

पुदगल, मूर्त है; शेष, ( पाँच ) अमूर्त हैं। जीव चेतन है; शेष, अचेतन हैं। स्वजातीय 
और विजातीय बन्धन की अपेक्षा से.... परमाणु, परमाणु के साथ सम्बन्ध, वह सजातीय 

और परमाणु जीव के साथ बँधे, वह विजातीय | यह जीव तथा पुद्गल को ( बन्धदशा 

में ) अशुद्धपना होता है; धर्मादि चार पदार्थों को विशेषगुण की अपेक्षा से ( सदा ) 

शुद्धपना ही है। उनके तो गुण और पर्यायें सब शुद्ध ही हैं। 

  

‘ 
( अब, इस अजीव-अधिकार की अन्तिम गाथा की टीका पूर्ण करते हुए, 

टीकाकार मुनिराज श्री पद्मप्रभमलधारिदेव एलोक कहते हैं - ) 

( मालिनी ) 

इति ललित-पदाना-मावलियर्भाति नित्य, 

वदन-सरसि-जाते यस्‍स्य भव्योत्तमस्य । 

सपदि समय-सारस्तस्य हत्पुण्डरीके, 

लसति निशितबुद्धे: कि पुनश्चित्रमेतत्‌ ।॥५३॥।। 

इति सुकविजनपयोजमित्रपज्चेन्द्रियप्रसरवर्जितगात्रमात्रपरिग्रहश्रीपद्म प्रभभलधारिदेव- 
विरचितायां नियमसारव्याख्यायां तात्पर्यवृत्ती अजीवाधिकारो द्वितीय: श्रुतस्कन्ध: ।



६०० कारण-कार्यनियम ( भाग-१ ) 
  

  

(वीरछन्द) 

जिस भव्योत्तम के मुख में, इन पद की ललित पंक्ति शोभे। 
कया आएचर्य है कि उसके उर में, समयसार सत्वर शोभे ॥५३ ॥ 

इलोकार्थ :--इस प्रकार ललितपदों की पंक्ति, जिस भव्योत्तम के मुखारविंद 
में सदा शोभती है, उस तीक्ष्ण बुद्धिवाले पुरुष के हृदयकमल में समयसार ( शुद्ध 
आत्मा ) शीघ्र प्रकाशित होता है और इसमें आएचर्य कया है! ॥५३॥ 

इस प्रकार, सुकविजनरूपी कमलों के लिये जो सूर्य समान हैं और पाँच 
इन्द्रियों के फैलाव रहित देहमात्र जिन्हें परिग्रह था ऐसे पद्मप्रभमलधारिदेव द्वारा रचित 

नियमसार की तात्पर्यवृत्ति नामक टीका में ( अर्थात्‌ श्रीमद्भगवत्कुन्दकुन्दाचार्यदेव 
प्रणीत श्री नियमसार परमागम की निर्ग्रन्थ मुनिराज श्री पद्मप्रभमलधारिदेवविरचित 

तात्पर्यवृत्ति नामक टीका में ) अजीव अधिकार नाम का दूसरा श्रुतस्कन्ध समाप्त हुआ। 

  

इलोक-५३ पर प्रवचन 
  

इति ललित-पदाना-मावलियर्भाति नित्य, 

वदन-सरसि-जाते यस्य भव्योत्तमस्य । 

सपदि समय-सारस्तस्य हत्पुण्डरीके, 

लसति निशितबुद्धेः कि पुनश्चित्रमेतत्‌ ।॥५३।। 

उलोकार्थ :--इस प्रकार ललितपदों की पंक्ति, ... छह द्रव्यों का स्वरूप बताया 

न ।जिस भव्योत्तम के मुखारविंद में सदा शोभती है,... उत्तम भव्य के मुख में वह शोभती 

है। छह द्रव्य जगत में हैं, उनके गुण, पर्यायें हैं | व्यवहार सिद्ध करते हैं । यह बात बराबर 

कहते हैं, स्थापित करते हैं, जानते हैं - ऐसा कहेंगे। उस तीक्ष्ण बुद्धिवाले पुरुष के 

हृदयकमल में समयसार ( शुद्ध आत्मा ) शीघ्र प्रकाशित होता है... छह द्रव्य का ज्ञान 

एक समय की पर्याय में आता है, ऐसा जानकर तीक्ष्ण बुद्धिवन्त पुरुष, हृदयकमल में 

समयसार ( शुद्ध आत्मा ) शीघ्र प्रकाशित होता है... अन्तर्मुख होने पर चैतन्यद्र॒व्य, 

ज्ञायकभाव आनन्दरूप से प्रकाशित होता है, इसका नाम धर्म और आत्मा का ज्ञान कहा



इलोक-५३ ६०१ 

जाता है। इसमें आश्चर्य क्‍या है! ऐसा व्यवहारमार्ग जिसने बराबर जाना, और वह पश्चात्‌ 

वहाँ से निकलकर अन्तर्मुख में... वह वदनारविन्द में कहा था, मुख में शोभता है। छह द्रव्य 

हैं।यह तो अन्तरबुद्धि करके तीक्ष्ण बुद्धिवाले पुरुष के हृदयकमल में शीघ्र समयसार... 

आनन्द का कन्द प्रभु ज्ञायकभाव, जो वस्तुरूप से अनादि वास्तविक आत्मा, वह अन्तर 

में प्रकाशित होता है । और इसमें आएचर्य कया है! उसमें आश्चर्य क्या ? आत्मा ऐसा ज्ञात 

हो और अनुभव में आवे, वह तो उसका स्वरूप है, उसमें आश्चर्य क्या करना ? यह 

अजीव का अधिकार पूरा हुआ। 

इस प्रकार, सुकविजनरूपी कमलों के लिये जो सूर्य समान हैं और पाँच 

इन्द्रियों के फैलाव रहित देहमात्र जिन्हें परिग्रह था... नग्न दिगम्बर मुनि थे न। ऐसे 
पद्मप्रभमलधारिदेव द्वारा रचित नियमसार की तात्पर्यवृत्ति नामक टीका में ( अर्थात्‌ 
श्रीमद्भगवत्कुन्दकुन्दाचार्यदेव प्रणीत श्री नियमसार परमागम की निर्ग्रन्‍्थ मुनिराज श्री 
पद्मप्रभमलधारिदेवविरच्िित तात्पर्यवृत्ति नामक टीका में ) अजीव अधिकार नाम का 

दूसरा श्रुतस्कन्ध समाप्त हुआ। 

  

  

शुद्धभाव अधिकार पर पूज्य गुरुदेवश्री के प्रवचन 

१९८० के दूसरे भाग में प्रकाशित 

किये गये हैं। 

